
GOUVÈNÈ CUOMO ANONSE REKONSTRIKSYON WOUT 3 AK 30 NAN TUPPER 
LAKE 

 

 

Gouvènè Andrew M. Cuomo jodia te anonse ke travay la pwograme pou kòmanse nan 

lendi sou yon pwojè rekonstriksyon $15.6 milyon State Routes 3 ak 30 nan vilaj Tupper 

Lake, Konte Franklin. Pwojè sa a nesesè pou rezoud kondisyon wout la ki deteryore, 

ansanm avèk enfrastrikti dlo egou ki kouri sou wout yo nan vilaj la. 

 

“Wout nou yo nan North Country se lyen enpòtan pou kominote yo desèvi yo, 

espesyalman nan koridò sa ki frekante anpil jis pou rive nan vilaj Tupper Lake,” 

Gouvènè Cuomo te deklare. “Nou te travay di pou fè rejyon sa vin pi aksesib epi 

agreyab pou rezidan ansanm avèk touris yo. Pwojè sa pral bay non sèlman wout ki pi 

pwoteje ak efikas, men li pral fè bote natirèl rejyon an vin pi fasil pou ane kap vini yo.” 

 

Travay la pral gen ladan rekonstriksyon otowout ak ranplasman liy dlo ak egou, drenaj 

dlo lapli, koub ak twotwa. Anplis, amelyorasyon peyizaj tankou plant, ekleraj dekoratif, 

ban, ti pak yo ak dekorasyon pave a pral enkli. 

 

Pwojè yon kilomèt la pral kòmanse toupre entèseksyon State Route 30 ak Queen Street 

atravè entèseksyon nan wout 3 ak 30. Yon pati nan pwojè a ap etann sou State Routes 

3 ak 30 e lap fini toupre entèseksyon an avèk McLaughlin Avenue. Yon lòt pati nan 

pwojè a pral swiv State Route 3 e lap fini toupre entèseksyon an avèk Pleasant Street.  

 

Komisyonè Depatman Transpòtasyon Eta New York Joan McDonald te deklare, 

“Tupper Lake se yon kafou enpòtan pou moun kap vwayaje nan Adirondacks e pwojè 

sa a pral yon amelyorasyon enpòtan nan enfrastrikti otwout la ak pou sèvis piblik 

minisipal kominote a. Mwen remèsye Gouvènè Cuomo paske lap kontinye fè 

rekonstriksyon enfrastrikti transpòtasyon vin yon priyorite.” 

Depite Elise Stefanik te deklare, “Wout nou yo nan North Country enpòtan pou 

kominote ak ekonomi lokal nou an. Pwojè sa a pral ede rann vwayaj nan Tupper Lake 

ak Adirondacks pi ansekirite ak pi efikas, e mwen remèsye Gouvènè Cuomo paske li te 

fè sa vini yon priyorite.” 

 

Senatè Eta Betty Little te deklare, “Ekonomi touris nou an depann an gran pati sou 

kalite wout nou yo. Nou konnen premye enpresyon an konte, kidonk li enpòtan ke wout 

nou yo pwoteje ak fasil pou kondwi. Anplis de fikse wout la, amelyorasyon dlo ak egou 

pral yon benefis alontèm pou kominote a. Mwen kontan pou m wè pwojè sa a prale 

delavan e mwen remèsye Gouvènè a ansanm avèk Komisyonè Depatman 

Transpòtasyon paske yo rekonèt enpòtans li nan Tupper Lake.” 

 

Manm asanble Janet L. Duprey te deklare, “Mwen kontan paske pwojè enpòtan sa ap 

vini yon reyalite. Otorite Depatman Transpòtasyon yo te rankontre plizyè fwa avèk yon 

komite ofisyèl lokal ak rezidan, e plan final la adrese pwoblèm moun Tupper Lake te 

soulve. Mwen vle remèsye Gouvènè Cuomo, e konplimante Depatman Transpòtasyon 

paske yo te tande pwoblèm rezidan ak kominote biznis lan epi entegre lide yo pou asire 

ke pwojè a reponn a volonte estetik kominote a ansanm avèk bezwen transpòtasyon 

an. Rekonstriksyon koridò sa a pral yon gwo amelyorasyon pou sikilasyon nan vilaj la.”  

 

Prezidan Lejislati Konte Billy Jones te deklare, “Plizyè wout nan Tupper Lake bezwen 

gwo reparasyon – se poutèt sa anons Gouvènè a jodia sou konstriksyon kap kòmanse 

a enpòtan anpil. Rebati wout sa yo pral asire ke nou prepare pou kèlkeswa sa kap vini 

sou nou nan lavni, e li pral fè vilaj sa vin pi fasil ak yon plas ki pi ansekirite pou vizitè yo 

navige. Mwen remèsye Gouvènè Cuomo paske li te rekonèt bezwen sa a e mwen 

enpasyan pou m wè wout sa yo kap refèt.” 

 

Majistra Tupper Lake Paul Maroun te deklare, “De wout sa yo se lyen enpòtan pou 

rezidan, biznis lokal ak touris nou yo kap vizite toupatou nan eta. Mwen aplodi Gouvènè 

Cuomo ansanm avèk patnè federal ak eta nou an nan fè finansman sa ak 

rekonstriksyon ki pral fèt la vini yon reyalite. Avèk travay sa a, Tupper Lake pral 

kontinye pou l yon destinasyon dezirab pou ane kap vini yo.”  

 

Pwojè a, ki te afekte a Kubricky Construction, Inc. of Wilton, Konte Saratoga, pwograme 

pou l acheve nan otonòn 2016. 

